
O presente documento ten como obxectivo principal achegarlle á sociedade en xeral, silvicultores, 
produtores de fibras e tecidos de celulosa, deseñadores e marcas, os beneficios do emprego de 
fibras forestais sostibles.

O IMPACTO DA MODA NO MEDIO

Nas últimas décadas, a industria da moda multiplicou a súa produción e 
levounos a un modelo de “moda rápida” que lles ofrece aos consumidores 
cambios constantes de coleccións a baixos prezos e que alenta a comprar  
e a refugar roupa frecuentemente. 

Moitos expertos, incluídos os especialistas da ONU, consideran que esta 
tendencia é responsable dunha ampla gama de efectos negativos no ámbito 
social, económico e ambiental, e subliñan a importancia de garantir que a 
roupa se fabrique da maneira máis sostible e eticamente responsable. 

Segundo esta organización, a industria da moda é a segunda máis  
contaminante do planeta: é o segundo consumidor de auga no ámbito 
mundial, xera ao redor do 20 % das augas residuais, libera medio millón 
de toneladas de microfibras sintéticas ao océano cada ano e produce  
entre o 8 % e o 10 % das emisións globais de carbono. 

Así mesmo, perde cada ano case US$ 500 mil millóns debido á falta de 
reciclaxe da roupa que non se vende e que acaba tirada nos vertedoiros. A 
industria da moda está valorada en ao redor de US$ 2,4 billóns e emprega 
a máis de 75 millóns de persoas en todo o mundo, moitas delas mulleres.

 

As fibras forestais  
son unha oportunidade  
para deseñadores  
e marcas de dotarse 
dun tecido procedente  
dunha fonte renovable  
e sostible



Moitas marcas líderes e consorcios de moda 
están cada vez máis sensibilizados polos 
impactos ambientais e sociais, asociados 
coa industria téxtil. Segundo UNECE, case o 
65% de teas consumidas no ámbito mundial  
confecciónase con fibras sintéticas derivadas 
de combustibles fósiles. Do 35% restante, 
a maior parte provén de fibras de cultivos 
intensivos en auga e pesticidas. 

Enténdese que as fibras forestais renovables 
e de orixe responsable son parte da solución 
para unha industria da moda sostible. 

As fibras procedentes da madeira poden 
usarse para producir téxtiles sostibles, 
renovables e biodegradables, polo que un 
amplo espectro de  biomateriais se pode 
utilizar no sector da moda para reducir a  
súa pegada ecolóxica. As novas tecnoloxías  
poden converter a polpa de madeira en 
fibras cun enfoque de economía circular, 
reutilizar produtos químicos e reducir  
as cantidades de auga e enerxía que se  
requiren no proceso de fabricación de  
materiais sintéticos (UNECE). Ademais, as 
fibras forestais continúan almacenando o 
carbono que foi absorbido polas árbores 
tanto durante a súa vida útil como ao longo 
dos distintos procesos de reciclaxe. 

Viscosa, o lyocell e outras fibras forestais  
representan na actualidade menos do 7%  
da produción téxtil mundial, aínda que se  
espera un incremento nos próximos anos, 
polo que se debe asegurar a súa orixe  
sostible, para axudar, deste xeito a preservar 
e mellorar os bosques.

En 2018, baixo os auspicios de ONU-Cambio 
Climático, os distintos axentes implicados 
no sector da moda, crearon a Carta da 
Industria da Moda para a Acción Climática, 
que contén unha serie de principios, como 
o de reducir en 30% as emisións de GEI 
para 2030 e o compromiso de analizar e 
establecer unha ruta de  descarbonización 
para a industria da moda e lograr emisións 
netas cero para 2050. 

En marzo de 2019, no marco da Asemblea 
das Nacións Unidas para o Medio Ambiente, 
que tivo lugar en Nairobi (Kenia),  
estableceuse e lanzou oficialmente a 
Alianza das Nacións Unidas para a Moda 
Sostible, iniciativa que asocia a varios 
organismos da ONU e entidades aliadas, 
incluídos o PNUMA (Programa das Nacións 
Unidas para o Medio Ambiente), a  
Organización Internacional do Traballo e 
o Grupo do Banco Mundial, deseñada para 
promover proxectos e políticas capaces 
de reducir os impactos sociais e ambientais 
negativos, convertendo a moda nun motor 
para mellorar os ecosistemas do mundo  
e para implementar os Obxectivos de  
Desenvolvemento Sostible (ODS) da 
Axenda 2030. 

En agosto do 2019, no cume do G7, 32  
multinacionais, entre elas Adidas, Nike, 
Prada, HM ou Inditex, asinaron o Pacto da 
Moda, e comprometéronse a adoptar unha 
serie de medidas centradas no clima, a 
biodiversidade e os océanos, así como a 
traballar activamente desde ese momento 
ata o 2030 por unha industria máis sostible.

6 7

INICIATIVAS PARA ABORDAR O IMPACTO  
CLIMÁTICO DO SECTOR DA MODA ALTERNATIVAS: AS FIBRAS FORESTAIS

Sabías que:
A produción de tecidos de 
orixe forestal consume 1/3 

da enerxía e 60 veces menos  
cantidade de auga que a 

mesma produción de tecidos  
de algodón.

Fonte: LENZING

CERTIFICACIÓN FORESTAL PEFC  
E A MODA SOSTIBLE

PEFC, Programa para o Recoñecemento da Certificación Forestal, 
é unha organización independente, sen ánimo de lucro, fundada 
en 1999 pola unión de pequenos propietarios forestais europeos, 
co obxecto de demostrar a boa xestión dos bosques. Na actualidade 
é o maior sistema de certificación forestal do mundo. 

PEFC promove a xestión forestal sostible mediante a certificación 
dos bosques e dos produtos forestais, a través da participación 
de terceiros axentes independentes. 

A certificación PEFC outórgalle ao sector da moda, así como  
aos consumidores que a adquiren, a garantía de que están a  
utilizar produtos con base forestal que se obtiveron de bosques 
xestionados de acordo cuns esixentes requisitos ambientais,  
sociais, económicos e éticos.

A certificación de cadea de custodia PEFC rastrexa os produtos 
forestais desde a súa orixe ata o produto final no que se chama  
a “cadea de custodia”. Isto inclúe o proceso desde a corta ata a 
produción de fibra, o fiado, a tinguidura e a tecedura e a confección 
ata o produto da etiquetaxe final.

Certificación  
forestal PEFC 
e a moda  
sostible



INICIATIVAS DE MODA SOSTIBLE  
CON TECIDOS FORESTAIS PEFC

A iniciativa Forests For Fashion, desenvolta por PEFC xunto a UNECE/FAO 
foi presentada en 2018 na Sede de Nacións Unidas de Nova York coincidindo 
co Foro Político de Alto Nivel (FPAN) sobre Desenvolvemento Sostible. A 
través dunha exposición colectiva, varios deseñadores mostraron as súas 
creacións baseadas en tecido forestal, co fin de promover unha moda máis 
sostible, destacaron o papel dos bosques e dos produtos forestais no mundo 
da moda e reforzaron a imaxe da xestión sostible dos bosques e do impacto 
positivo nos Obxectivos de Desenvolvemento Sostible 2030 (ODS). España 
foi pioneira e, por primeira vez a escala internacional, presentouse unha  
colección de moda realizada con tecidos forestais que contaban coa  
certificación PEFC. Os tecidos foron realizados pola empresa cántabra  
Téxtil Santanderina e creados pola deseñadora María Lafuente, facendo 
fincapé nos valores que defende coas súas coleccións, promovendo a  
sostibilidade dos materiais, o coidado dos bosques, a igualdade de xénero, 
o respecto aos valores tradicionais e á diversidade dos diferentes grupos e 
colectivos. 

Forests  
for Fashion



INICIATIVAS DE MODA SOSTIBLE  
CON TECIDOS FORESTAIS PEFC

O obxectivo da campaña “Fashions Change, Forests Stay” lanzada por PEFC 
supón concienciar o sector da moda sobre a importancia da subministración 
responsable de tecidos procedentes de bosques xestionados de maneira 
sostible e os beneficios da rastrexabilidade e a transparencia a través da  
Cadea de Custodia PEFC, desde o bosque ata a peza final. Desta maneira, 
co abastecemento de fontes sostibles, cúmprense os obxectivos climáti-
cos, sociais e ambientais marcados polas políticas europeas e contribúese 
ao desenvolvemento sostible en liña cos ODS 2030, polo que o posicionamen-
to, reputación e a resiliencia da empresa mellora e responde á demanda de 
produtos respectuosos co medio ambiente.  

Para iso, PEFC asesora ás marcas, comerciantes polo miúdo e fabricantes 
no desenvolvemento de políticas de compra responsable de materiais e  
produtos forestais e acompáñaos na vixilancia da cadea de subministración, 
así como en distintas vías de colaboración con PEFC, co obxecto de garantir  
unha subministración de proximidade. Desta maneira, PEFC súmase á  
iniciativa das Nacións Unidas “Alianza das Nacións Unidas para a Moda  
Sostible” para apoiar o cambio cara a un novo modelo de industria téxtil e 
consumo responsable.

Fashions 
Change,  
Forests Stay



Protexer e restaurar os bosques do mundo, xestionándoos de forma sostible é nosa 
mellor solución para o cambio climático.

As decisións e accións que tomen as empresas terán un potencial impacto no noso  
planeta. PEFC propón unha folla de ruta de colaboración en 5 pasos, que axudará a 
apoiar os seus obxectivos de sostibilidade forestal e que poderá aliñar facilmente  
coas súas outras políticas relacionadas cos bosques:

Para garantirlles aos consumidores o uso de moda sostible é necesario 
crear unha alianza sobre a sostibilidade en toda a cadea de subministración 
da moda: silvicultores, que xestionan os seus bosques de forma sostible 
para combater o cambio climático, produtores de fibras e tecidos de celulosa, 
que están comprometidos cunha produción respectuosa co medio ambiente, 
e deseñadores e marcas que cren nunha Moda sostible e ética.

1.  Adquira un compromiso de sostibilidade. Interactuar con PEFC para obter máis  
información sobre como os bosques xestionados de forma sostible almacenan  
carbono, protexen a biodiversidade, apoian as comunidades  rurais e a industria  
da moda.

2. Elaborar unha política de compra responsable. Desenvolver un abastecemento  
responsable de produtos forestais, desde fibras a outros materiais con base de  
madeira, é dicir, desde roupa ata a embalaxe e o punto de venda.

3. Controlar a súa cadea de subministración e implementar procedementos que tracen 
os produtos a base de madeira ata orixe para asegurar que sexan sostibles.

4. Aumentar a subministración de fontes responsables. Establecer obxectivos  
ambiciosos para lograr o 100% de abastecemento de produtos certificados, e  
asegurar así a procedencia de bosques xestionados de forma sostible.

5. Visibilizar a sostibilidade das súas pezas de roupa coa etiqueta PEFC.

FOLLA DE RUTA PEFC EN 5 PASOS BENEFICIOS DA CERTIFICACIÓN PEFC 

A certificación PEFC evita que os produtos procedentes de fontes  
conflitivas entren na súa cadea de subministración. 

A certificación PEFC permite ás marcas e comerciantes polo miúdo  
realizar adquisicións responsables e apoiar a ordenación sostible dos 
bosques en todo o mundo.

Responder á demanda dos consumidores que buscan propostas  
sostibles.

Cumprir os seus obxectivos climáticos, mediante o uso de fibras  
forestais renovables, reciclables e biodegradables, contribuíndo aos 
Obxectivos de Desenvolvemento Sostible.

CERTIFICACIÓN FORESTAL PEFC  
E A MODA SOSTIBLE

